
ՀՀ կենտրոնական ընտրական հանձնաժողովի կարիքների համար հայտարարված «ԿԸՀ-ՇՀԱՊՁԲ-11/1/2» ծածկագրով շրջանակային համաձայնագրերի միջոցով գնում կատարելու ընթացակարգի հայտերի ներկայացման համար սահմանված վերջնաժամկետը` 2015 թվականի փետրվարի 26-ը, չի համապատասխանում ՀՀ կառավարության 10.02.2011թ. N168-Ն որոշմամբ հաստատված «Գնումների գործընթացի կազմակերպման» կարգի (այսուհետ` Կարգ) 109-րդ կետի 2-րդ ենթակետով սահմանված պահանջներին:


1-ին չափաբաժնով ներկայացված գնման առարկայի համար մատակարարման ժամկետ է սահմանվել 2015 թվականի 1-ին եռամսյակն, ինչը չի համապատասխանում Կարգի 110-րդ կետի 7-րդ ենթակետով սահմանված պահանջներին, քանի որ ապրանքների մատակարարման ժամկետը պետք է սահմանվի առնվազն երեսուն աշխատանքային օր, որի հաշվարկը կատարվում է պայմանագիրը կնքելու օրվանից:

2-րդ չափաբաժնի պայմանագրի նախագծի 9-րդ կետի 9.1 ենթակետով նախատեսվել է, որ պայմանագիրն ուժի մեջ է մտնում կողմերի ստորագրման պահից և գործում է մինչև կողմերի պայմանագրով ստանձնած պարտավորությունների ողջ ծավալով կատարումը, մինչդեռ նույն պայմանագրի նախագծի 1-ին կետի 1.2 ենթակետով սահմանվել է, որ «պայմանագիրը կնքելու պահին ֆինանսական միջոցներ նախատեսված չեն, գնումը կկատարվի անհրաժեշտ ֆինանսական միջոցներ նախատեսվելու դեպքում: Ֆինանսական միջոցներ նախատեսվելու դեպքում, կկնքվի լրացուցիչ համաձայնագիր: Պայմանագիրը կնքելու օրվանից մինչև 2015 թվականի դեկտեմբերի 25-ը ընկած ժամանակահատվածում պայմանագրի կատարման համար ֆինանսական միջոցներ չնախատեսվելու դեպքում սույն պայմանագիրը այդ մասով կլուծվի»:
Ապրանքների մատակարարման ժամկետներ և միաժամանակ ֆինանսական միջոցներ նախատեսվելու դեպքում վճարման պարտավորություն նախատեսելը չի համապատասխանում Օրենքի 14-րդ հոդվածի 7-րդ և 8-րդ մասերով սահմանված պահանջներին:

